
ᐃᒻᒥᓃᖅᑕᐃᓕᒪᑎᑦᓯᓂᕐᒧᑦ ᖃᓄᖅᑑᕈᑎ ᓴᖅᑭᖅᑕᐅᔪᖅ 
 
ᐃᖃᓗᐃᑦ, ᓄᓇᕗᑦ (ᔫᓂ 29, 2007) - ᓄᓇᕗᑦ ᒐᕙᒪᒃᑯᖏᑦ ᓴᖅᑭᖅᓯᓯᒪᓕᖅᑐᑦ ᐊᓐᓂᕈᓱᒃᑐᒍᑦ: 
ᐃᒻᒥᓃᖅᑕᐃᓕᒪᑎᑦᓯᓂᕐᒧᑦ ᖃᓄᖅᑑᕈᑎᑦ. ᖃᓄᖅᑑᕈᑎᑦ ᑐᙵᕕᖃᖅᑐᑦ ᐱᖓᓲᔪᖅᑐᓂᒃ 
ᑐᕌᒐᐅᓗᐊᖅᑎᑕᐅᔪᓂᒃ ᑲᒪᒍᑕᐅᓂᐊᕐᓗᑎᒃ ᓴᙱᓂᖅᓴᓂᒃ ᐱᓕᕆᕕᐅᖃᑎᒌᑦᑐᑦ ᑐᑭᒧᐊᖃᑎᒌᑦᓯᐊᖁᓪᓗᒋᑦ 
ᐱᕚᓪᓕᖅᑕᐅᒍᓐᓇᖁᓪᓗᒍᓗ ᐱᓕᕆᖃᑎᒌᖃᑦᑕᕐᓂᖏᑦ ᐃᓴᒃᓯᒪᒋᑦ ᐃᓅᓯᒃᒥ ᑲᑐᔾᔨᖃᑎᒌᖏᓐᓄᑦ 
ᑲᒪᑦᓯᐊᑲᓐᓂᕈᓐᓇᖅᓯᖁᓪᓗᒋᑦ ᐱᔭᕆᐊᓕᖏᓐᓂᒃ ᓄᓇᓖᑦ. 
 
“ᓄᓇᕗᒻᒥᐅᑦ ᑲᑕᒍᑎᖃᖅᐸᒻᒪᑕ ᐃᒻᒥᓃᖅᑐᖃᕋᐃᒻᒪᑦ ᐃᒻᒥᓃᖅᑐᖃᕋᓱᐊᖅᑐᒥᓂᐅᒐᐃᒻᒪᓪᓗ,” ᐅᖃᖅᓯᒪᔪᖅ 
ᓯᕗᓕᖅᑎ ᐹᓪ ᐅᑲᓕᖅ. “ᐃᓘᓐᓇᑕ ᐋᓐᓂᕈᑎᖃᖅᑐᐃᓐᓇᕙᑦᑐᒍᑦ ᑕᐃᒪᐃᑦᑐᖃᕋᐃᒻᒪᑦ. ᑖᒃᑯᐊ 
ᖃᓄᖅᑑᕈᑎᑦ ᐃᓚᒋᐊᕈᑕᐅᔪᑦ ᐱᓕᕆᐊᖑᑦᓯᐊᖅᐸᑦᑐᓄᑦ ᐊᕕᑦᑐᖅᓯᒪᕕᑦᑎᓐᓂ, ᐱᓕᕆᐊᕗᑦ 
ᑐᑭᒧᐊᖅᑎᑕᐅᑦᓯᐊᕐᓂᖅᓴᐅᖁᓪᓗᒋᑦ, ᑐᓴᖅᑎᑦᓯᒍᑕᐅᑦᓯᐊᖃᑦᑕᖁᓪᓗᒋᑦ ᐊᒻᒪᓗ ᐅᓪᓗᒥᒧᑦ 
ᑐᕌᖓᓂᖃᑦᓯᐊᖁᓪᓗᒋᑦ ᐱᓕᕆᔾᔪᓯᐅᑦᓯᐊᓂᖅᐹᓄᑦ ᐊᒻᒪᓗ ᐃᓕᖅᑯᓯᑦᑎᓐᓄᑦ ᑐᕌᖓᓂᖃᑦᓯᐊᖁᓪᓗᒋᑦ. 
 
ᒐᕙᒪᒃᑯᑦ ᐊᑐᕐᓂᐊᖅᑐᑦ ᐱᑕᖃᖅᐸᒌᖅᑐᓂᒃ ᐱᓕᕆᔾᔪᑎᑦᓴᓂᒃ ᒪᑐᐃᖅᓯᓗᑎᒃ ᐊᓪᓚᕝᕕᒻᒥᒃ 
ᐃᖅᑲᓇᐃᔭᖅᑎᖃᕐᓗᑎᒃ ᐱᖓᓱᓂᒃ ᐃᑲᔪᖅᓱᐃᒍᓐᓇᓂᐊᖅᑐᓂᒃ ᐱᓕᕆᕕᐅᔪᑦ ᑲᑐᔾᔨᖃᑎᒌᒋᐊᖃᕐᓂᖏᓐᓂᒃ 
ᑲᔪᓯᒋᐊᕈᑕᐅᒍᓐᓇᖁᓪᓗᒋᑦ ᒐᕙᒪᒃᑯᓐᓂ ᐃᒻᒥᓃᖅᑕᐃᓕᒪᑎᑦᓯᓂᕐᒧᑦ ᐱᓕᕆᐊᖑᕙᑦᑐᑦ. ᐊᓪᓚᕝᕕᖓ 
ᐱᓕᕆᖃᑎᖃᐃᓐᓇᕐᓂᐊᖅᑐᖅ ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᖏᓐᓂᒃ ᑲᑐᔾᔨᒋᐊᒃᑲᓐᓂᖁᓪᓗᒋᑦ 
ᐱᓕᕆᐊᓂᒃ ᐱᔨᑦᓯᕋᐅᑎᓂᓪᓗ ᐊᐅᓚᑦᓯᓂᐅᕙᑦᑐᖅ ᓄᓇᓕᓐᓂ. 
 
“ᐃᓚᒋᔭᐅᖃᑕᐅᓗᐊᖅᑐᖅ ᐊᓐᓂᕈᓱᒃᑐᒍᑦ ᖃᓄᖅᑑᕈᑎᓂ ᐊᖏᕈᑎᖃᖅᓯᒪᓂᕗᑦ ᐃᑲᔪᖅᓱᐃᒍᒪᓂᕐᒧᑦ 
ᓄᓇᓕᓐᓂᒃ ᐋᖅᑭᑦᓱᐃᕙᓪᓕᐊᓂᕐᒧᓪᓗ ᓴᙱᓂᖅᓴᓂᒃ ᐃᓕᖅᑯᓯᖅᑎᒍᑦ ᑐᙵᕕᖃᕐᓂᕐᒥᒃ ᒪᓕᑦᑕᐅᕙᓪᓗᑎᒃ 
ᐃᓄᐃᑦ ᐱᖅᑯᓯᖏᑦ,” ᐅᖃᖅᓯᒪᔪᖅ ᐅᑲᓕᖅ. 
 
ᐊᔾᔨᖏᓐᓂᒃ ᐊᓐᓂᕈᓱᒃᑐᒍᑦ ᑎᑎᕋᖅᓯᒪᔪᑦ ᐊᑐᐃᓐᓇᐅᔪᑦ ᖃᕆᓴᐅᔭᒃᑯᑦ ᐅᕙᓂ www.gov.nu.ca. 

ᑐᑭᓯᒋᐊᒃᑲᓐᓂᕈᒪᒍᑦ, ᖃᐅᔨᒋᐊᕐᕕᒋᒍᓐᓇᖅᑕᐃᑦ: 
ᐸᑐᕆᓴ ᐊᖕᓇᒃᑲᖅ 

(867) 975-6051 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 

Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français à : 

